


Cyfarfod Cyffredin Cyngor Tref Penrhyndeudraeth 10 Mawrth 2022 yn Neuadd Goffa Penrhyndeudraeth, 7.00

Gwahoddwyd y cyhoedd i arsylwi, a chyfranogi, drwy gysylltu gyda meds.mathemateg@gmail.com

Mae’r holl wybodaeth a ystyriwyd yn y cyfarfod er mwyn gwneud penderfyniadau yn unol â Deddf Llywodraeth (Democratiaeth) (Cymru) 2013 ar safwe’r Cyngor www.cyngortrefpenrhyn.co.uk.


1. Croesawyd pawb i’r cyfarfod
2. Presennol : Meryl Roberts, Aled Ellis, Eric Thomas, Menna Jones, Robin Jones, Medwyn Williams.
3. Ymddiheuriadau : Sian Llywelyn. Sian Northey, Gareth Jones, Dewi Lewis


4. System ddiogelwch y Parc Chwarae / Park security system : Cafwyd cyflwyniad gan Kevin Jones o KWJTechnology ynglŷn â’r posibiliadau am y systemau CCTV y gellid eu cael er mwyn diogelu’r parc chwarae. Pasiwyd bod y system recordydd 4 sianel gyda dau gamera ongl lydan a chit router 4G i’w brynu ganddo / Kevin Jones from KWJTechnology gave a presentation about the possibilities of security systems. The council decided to buy a 4 channel recording system with 2 wide angle cameras, and a 4G router kit. 


5. Cymeradwyo Cofnodion Chwefror / accepting February minutes : 
· Ynglŷn â phwynt 5 ar y drafft cofnodion, pasiwyd y dylid gorffen y pwynt gydag “angen cyllido ar ei gyfer yn 2022/23”. Dylid tynnu’r frawddeg ddilynol allan. Hefyd pasiwyd y dylid cadw at bolisi CTP nad yw cynghorwyr unigol i gael eu henwi mewn cofnodion. 
· Ynglŷn â phwynt 6 yn y cofnodion drafft, pasiwyd y dylid tynnu hwn i gyd allan gan nad yw’n berthnasol o gwbl. 
· Ynglŷn â 6.1 b Neuadd y Dref, dylid cadw’r pwynt yn gryno, tynnu enw personol y cynghorydd allan, a’I nodi fel a ganlyn : “Roedd cytundeb tenantiaeth pum mlynedd wedi dod i ben ym mis Tachwedd 2021. Mae’r cyngor, drwy un o’r cynghorwyr, wedi cysylltu efo cyfreithwyr y cyngor I gael cytundeb newydd. Adroddwyd gan y cynghorydd hwnnw ar y noson ei fod wedi cael gair gan y cyfreithiwr, a bod y cyfreithiwr wedi paratoi estyniad I’r lês. 
       Cytunwyd bod gweddill yr adran hon yn y cofnodion drafft o “Mae’r sefyllfa fel ag y      mae…” i “…cwmni yswyriant gadarnhau’r sefyllfa)” I gael ei thynnu allan, gan fod y pwynt pwysicaf wedi cael ei wneud eisioes yn y cywiriad uchod.
· Ynglŷn â chymal 9.3.2 ar y culvert yn PYM, atgoffwyd y cyngor bod Cyngor Gwynedd I yrru Specification I CTP o’r hyn sydd angen ei wneud. 

· Regarding pt5 in the draft minutes, the council decided that the point should end on “2022/23” . The following sentence is not needed and should be taken out. Also is was passed that personal names of individual councillors should not be included in CTP minutes as it’s CTP policy not to do so. 
· Regarding pt 6 – all of this should be taken out as it isn’t relevant.
· Regarding pt6.1b Neuadd y Dref, the point needs to be more compact, and the personal name of the councillor needs to be taken out, and should read as follows “Tenancy agreement of 5 years had come to an end in November 2021. The council, through one of the councillors has contacted the council’s solicitors to have a new agreement. The councillor noted during the meeting that he had had a conversation with the solicitor, and the solicitor had prepared and extension to the lease.”
It was agreed that the reast of this point is unnecessary from “the situation as it is…” to “…insurance company to clarify the situation)” is to be taken out, as the above amendment explains the necessary point. 
· Regarding pt 9.3.2 on the culvert in Parc y Mileniwm, the council was reminded that Cyngor Gwynedd is to send a specification to CTP of what needs to be done with the culvert. 


6. Gohebiaeth
a) Dathlu 100 oed – pasiwyd y bydd y cyngor yn gyrru cerdyn penblwydd I’r cyn drigolyn o Benrhyn sydd bellach yn byw yn Rhuthun.  / It was decided that CTP will send a happy birthday card to the gentleman who lives in Rhuthun but is originally from Penrhyn. 

b) Benthyg Cymru : pasiwyd mai rhywbeth I’r cyngor nesaf fynd I’r afael ag o neu beidio ydy hwn / it was passed that this is something for the next council to take up or not.

7. Toiledau cyhoeddus – pasiwyd y dylid gofyn I Gyngor Gwynedd am wybodaeth ar drosglwyddo’r cyfrifoldeb am y toiledau o ddwylo’r cyngor sir I ccwylo CTP er mwyn datrys y sefyllfa / it was passed that CTP are to seek advice from Cyngor Gwynedd about passing the responsibility of the public toilets from the county council to CTP, in order to solve the matter.

8. Mynwent Minffordd

· Mae’r concrid a roddwy I lawr heb ganiatad wedi dechrau cael ei godi oddi yno.  / work to remove the concrete that was placed there without permission has been started
· Nid yw’r asesiad risg wedi cael ei chwblhau  / the risk assessment has not been completed.

9. Neuadd y Dref
Adroddwyd ar sefyllfa’r lês, a bydd docusign yn cael ei gyrru I’r Cadeirydd a’r is gadeirydd I’w harwyddo yn electroneg fel bod y lês yn cael ei hadnewyddu. / The situation with the lease was reported on and a Docusign will be sent to the chairperson and the vice chairperson to be signed, so that the lease can be renewed.

10. Parc y Mileniwm
Cafwyd dyfynbris gan Weekstead am yr atgyweiriau sydd eu hangen yn y parc chwarae. Gwerth bron I £5000 o waith angen ei wneud heb gynnwys y TAW. Pasiwyd bod y gwaith I gael ei wneud. / a quote from Weekstead was given on the amendments nedded in the park. Almost £5000 worth of work needed, excluding VAT. It was passed that the work needs to be done. 

11. Cae Cookes – dim i’w adrodd / nothing to report

12. Maes y Parc – Mae’r Cadeirydd am fynd ar ôl y Gofrestr Tir, ac yn disgwyl ateb gan y cynghorydd cyllideb ynglŷn â beth I’w wneud efo’r arian sydd yn y cyfrif. Bydd yr eitem honno ar gyfarfod mis nesaf. / The chair person will seek the land registry and ask the financial advisor what to do with the money in the account. This item will be on the agenda in the next meeting.


13. Cais am arwyddion Aberstalwm : Pasiwyd bod y clerc I holi cyngor Gwynedd ar gost pwy fydd hyn yn digwydd / It was passed that the clerk will ask cyngor Gwynedd on who’s cost this will happen.

14. Pasiwyd y bydd CTP yn talu I Bwyllgor y Neuadd am gael defnyddio ystafell gefn y Neuadd Goffa  / It was passed that CTP will pay Pwyllgor y Neuadd for the usage of the back room in the Neuadd Goffa.


15. Dyddiad y cyfarfod nesaf : Ebrill 14 / April 14 2022

Cofnodion Cyfarfod Cyffredin Cyngor Tref Penrhyndeudraeth 10 Chwefror 2022 yn Neuadd Goffa Penrhyndeudraeth ac ar zoom am 7:00

                                      DRAFFT
Presennol
Meryl Roberts, Siân Llywelyn, Eric Thomas, Robin Jones, Aled Ellis, Menna Jones, Dewi Lewis, Medwyn Williams, Menna Jones

Clerc  Glyn E Roberts

Ymddiheuriadau
Sian Northey, Gareth Jones

1           CROESO 
                Estynnodd y Cadeirydd groeso i bawb, rhai yn ymuno’n rhithiol a’r gweddill yn y Neuadd 
                Goffa

2           CADARNHAU PRESENOLDEB AC YMDDIHEURIADAU  
                Derbyniwyd yr ymddiheuriadau

3           DATGAN BUDDIANT   
                Datganwyd buddiant parthed Grantiau
                Cais Gwerin y Coed     Meryl Roberts
                Cais Yr Wylan              Aled Ellis a Siân Llywelyn
                Cais Ysgol Cefn Coch  Menna Jones

4           CYFRANOGIAD Y CYHOEDD YN Y CYFARFOD    
Nid oedd aelod wedi ymuno

5              CYMERADWYO COFNODION CYFARFOD RHEOLAIDD 13 IONAWR 2022

[bookmark: _Hlk95466761][bookmark: _Hlk95466935]Cyfeiriodd y Cynghorydd Aled Ellis at gofnod cyfeirnod 8.1 isod, gan gynnig y newidiadau mewn coch isod. 
Cyfeiriodd y Clerc at drafodaethau’r Cyngor ynglŷn â sefydlu rhandiroedd ym Mharc y Mileniwm, ac at y canllawiau ar gyfer hynny, sef,  os byddai’r Cyngor yn penderfynu darparu Rhandiroedd, yna :
Bydd angen cais ffurfiol gan 5 neu 6 o drigolion yn gofyn am randiroedd (yr union nifer i’w gadarnhau)
Byddai angen cyflwyno cais cynllunio
Byddai angen adroddiadau fel rhan o’r cais cynllunio, er enghraifft, adroddiad ecolegol, llygredd / amgylchedd ayyb fel y gwaethpwyd gyda chynllun rhandiroedd Cae Cookes. 
O’r herwydd, bydd angen cyllido swm ar ei gyfer.

Penderfynwyd peidio derbyn cyngor y Clerc a darparu’r tir yn unig ar gyfer y rhai fyddai’n gwneud cais, neu gymdeithas rhandiroedd, a mater iddyn nhw fyddai’r costau a amlinellwyd gan y Clerc, ac felly ni fyddai angen cyllido ar ei gyfer yn 2022/23. 

Cyfeiriodd y Cynghorydd Aled Ellis hefyd at newid cofnodion cyfarfod anghyffredin 20 Ionawr 2022 parthed Rhandiroedd, sef tynnu ‘at ei gyngor’

6               PENNU CYLLIDEB A PHRAESEPT 2022/23
Roedd pawb wedi cael copi electroneg o’r gyllideb o flaen llaw gyda’r symiau a gytunwyd arnynt yng nghyfarfod angh cyffredin 13 Ionawr 2022.

Cyfeiriodd y Clerc at ei gyngor at y canllawiau ar 13 Ionawr parthed rhandiroedd 

Mynegodd y Clerc mai ei gyngor ef ar 13 Ionawr oedd; 

‘O’r herwydd, bydd angen cyllido swm ar ei gyfer’, fel sydd yn y drafft. 

Y penderfyniad ar 13 Ionawr gyda’r newidiadau oedd

…ni fyddai angen cyllido ar ei gyfer yn 2022/23.                                                            DRAFFT

Penderfynwyd peidio derbyn cyngor y Clerc a darparu’r tir yn unig ar gyfer y rhai fyddai’n gwneud cais, neu gymdeithas rhandiroedd, a mater iddyn nhw fyddai’r costau a amlinellwyd gan y Clerc, ac felly ni fyddai angen cyllido ar ei gyfer yn 2022/23. 

Mynegodd y Clerc nad oedd cyfiawnhad i dynnu peidio derbyn cyngor y Clerc.

Mynegodd y Cynghorydd Aled Ellis nad oedd neb wedi gofyn i’r Clerc am ei gyngor ac ymatebodd y Clerc drwy ddweud mai dyletswydd canolog Clerc yw rhoi cyngor, boed y Cyngor yn gofyn amdano neu beidio. Dyletswydd arall Clerc yw cofnodi’r rheswm pam nad yw’r Cyngor yn derbyn cyngor y Clerc. 

Nododd y Clerc bod rhaid i Gyngor wneud yr hyn y mae’n ofynnol iddo’i wneud yn ôl y gyfraith.   

Mynegodd y Cynghorydd Dewi Lewis bod y Clerc yn bod yn ‘semantic’ ynglŷn â’i gyngor. 

Roedd y Clerc yn bryderus am ei gyflwr iechyd meddwl a dywedodd nad oedd am ddadlau ei bwynt ymhellach gan ei fod eisoes wedi cyfeirio at ei rôl ef i roi cyngor, dyletswydd cyfreithiol y Cyngor i ddilyn y gyfraith, a bod y cyfarfod yn cael ei recordio. 

Mynegodd y byddai’n ychwanegu datganiad ar ddiwedd y cofnodion yn nodi nad oedd yn cytuno gyda’r newidiadau.      

6.1          ADRODDIAD Y CLERC AR REOLI RISG     
a)          Mynwent Minffordd, Parc y Mileniwm, Cae Chwarae Minffordd
Mae angen sicrhau ar fyrder bod mannau cyhoeddus o dan reolaeth y Cyngor Tref, Mynwent Minffordd, Cae Chwarae Minffordd a’r maes parcio, a Pharc y Mileniwm yn cael eu  harchwilio’n rheolaidd, a bod cofnodion o’r ymweliadau, dyddiad, amser, y risgiau a welwyd, a’r hyn a wnaed i ostwng neu ddileu’r risg - ffynhonnell Deddf Iechyd a Diogelwch a thelerau’r polisi yswiriant.  

Penderfynwyd y byddai Meryl Roberts a Siân Llywelyn yn gyfrifol am Barc y Mileniwm, a               Mynwent Minffordd, a Medwyn Williams yn gyfrifol am Gae Chwarae Minffordd. 

Y Clerc i gyd gerdded â hwy i egluro beth oedd angen ei wneud, ac yna darparu rhestr wirio. 

b)            Neuadd y Dref  
Roedd y Cytundeb Tenantiaeth 5 mlynedd wedi dod i ben ym mis Tachwedd 2021. Mae’r              Cyngor drwy’r Cynghorydd Aled Ellis wedi cysylltu gyda chyfreithiwr y Cyngor i gael Cytundeb newydd. Adroddiad gan AE ar y noson. 

Mae’r sefyllfa fel ag y mae heb gytundeb gweithredol yn achosi risg i ased y Cyngor yn ôl               rheolau statudol ’rheoli risg’ 9.5 Governance and Accountability for Local Councils in Wales.    

‘The Auditor General’s audit approach encourages local councils to deal with these issues. It emphasises the need to keep under review and strengthen councils’  governance arrangements. This improves councils’ stewardship of public funds and governance’. 

                                      DRAFFT
1410   2021 2022

Adroddodd y Cynghorydd Aled Ellis ei fod wedi cael gair gyda chyfreithiwr y Cyngor a bod y cyfreithiwr yn paratoi ‘estyniad’ i’r Les.  

Cwestiynnodd y Cynghorydd Aled Ellis pam fod y Clerc yn defnyddio’r geiriad ‘Cytundeb Tenantiaeth’ gan mai Lês ydoedd. (Roedd y Clerc wedi defnyddio’r un geiriad yn y cofnodion ers blynyddoedd heb i neb ddweud dim, a naturiol oedd iddo ddefnyddio’r un geiriad y tro hwn).  

Cwestiynnodd y Cynghorydd Aled Ellis hefyd pam fod y Clerc yn ei nodiadau wedi cyfeirio at y risg i Neuadd y Dref fel ased y Cyngor.  

Esboniodd y Clerc bod asesu risg i asedau yn rhan gorfodol o reolaeth a llywodraethiant Cynghorau, ac roedd ei ddyfyniad yn dod o’r ddogfen Governance and Accountability sy’n orfodol i’r Cyngor ei dilyn. Roedd gan y Cyngor ddyletswydd i asesu risg i’w bolisi yswiriant hefyd, a chan fod y Lês wedi gorffen ers 3 mis, roedd yn creu ‘newid i amgylchiadau’r polisi’ ac mae’n rhaid rhoi gwybod i’r cwmni amdano gan mai nhw yn y pendraw sy’n gallu dod i benderfyniad.  

Nododd y Cynghorydd Aled Ellis mai cyfnod o ‘covering over’ oedd hyn, ac nid oedd mwy o risg i’r ased nac o’r blaen. 

Penderfynwyd derbyn barn Aled Ellis am y risg. (Byddai’r Clerc yn dilyn y drefn rheolaidd gan ofyn i’r cwmni yswiriant gadarnhau’r sefyllfa).      
                                                                                                                           DRAFFT
 c)           Maes y Parc (Cae Pel-droed) 
Mae’r Asiantaeth Cefnffyrdd wedi rhoi Rhybudd Coed Peryglus ar y safle i’r Cyngor Tref ers 2019 gan egluro cyfrifoldebau ac atebolrwydd y Cyngor fel perchennog y tir pe byddai coeden yn syrthio ar yr A487. Argymhellodd yr Asiantaeth y dylid cael archwiliad ac adroddiad gan arbenigwr coed cymwys, a gwneud yr holl waith a argymhellwyd. Mae rhywfaint o’r gwaith eisoes wedi’i wneud ond mae’n holl bwysig bod archwiliad newydd yn edrych ar y coed sy’n weddill. Mae’r sefyllfa fel ag y mae yn peri risg i ased y Cyngor. 

Roedd adroddiad risg o’r coed wedi cyrraedd y Cadeirydd a’r Clerc gan nodi’r risgiau.  
 
Penderfynwyd derbyn y sefyllfa fel un ‘in progress’ gan y Clwb Pêl-droed.  

6.2           ADRODDIAD ARIANNOL Y CLERC / CLERK’S FINANCIAL REPORT    
6.2.1        Y Llyfr Arian, cysoniadau banc, a monitro’r gyllideb  
                Cashbook, bank reconciliations and monitoring the budget 

Gan fod y Cyngor heb gynnwys y Clerc ar y mandad banc newydd, mae’r gangen lleol yn gwrthod argraffu’r statements iddo. Ar y llaw arall, mae’r Banc yn ganolog yn anfon y statements drwy’r post  at y Clerc. Mae’r mater wedi’i gyfeirio at Ombwdsmon Gwasanaethau Ariannol. 

Nid oedd y statements wedi cyrraedd y Clerc iddo allu llunio’r cysoniadau banc, a chyflwyno ei adroddiad ariannol ar gyfer y cyfarfod. 

Penderfynwyd y byddai’r Cadeirydd yn mynd i’r banc i ychwanegu enw’r Clerc fel llofnodwr sieciau ac ail-sefydlu’r Rheoliadau Ariannol.

Taliadau & Derbyniadau  

	    Siec 
	    £     c
	Taliadau          
	

	
	
	
	

	
	
	Glyn E Roberts Clerc
	Cyflog net

	
	
	HM Revenue & Customs
	Paye 

	
	
	
	

	  203384
	75.00
	Pritchard a Griffiths
	Agor bedd llwch

	  203385
	75.00
	Elusen Awyr Iach
	Grant 2021/22

	  203386
	350.00
	Gwerin y Coed
	Grant 2021/22

	  203387
	350.00
	Yr Wylan
	Grant 2021/22

	  203388
	350.00
	Ysgol Gynradd Cefn Coch
	Grant 2021/22

	  203389
	350.00
	CPD Penrhyndeudraeth
	Grant 2021/22

	  203390
	100.00
	Eisteddfod Genedlaethol Urdd
	Grant 2021/22

	  203391
	100.00
	Eisteddfod Genedlaethol 2022
	Grant 2021/22

	  203392
	20.00
	Tŷ Gobaith
	Grant 2021/22

	  203393
	20.00
	Dawns i Bawb
	Grant 2021/22 eisiau canslo hon gan na oedd y cyngor wedi dweud I rhoi 

	  203394
	20.00
	Theatr Bara Caws
	Grant 2021/22

	  203395
	20.00
	Clybiau Ffermwyr Ifanc
	Grant 2021/22



	
	
	Derbyniadau        
	

	
	625.00
	Traveline Cymru
	Rhent mis Chwefror Neuadd y Dref

	
	451.50
	Pritchard a Griffiths
	Ffi claddu ym Mynwent Minffordd



6.3           Toiledau Cyhoeddus Public Toilets Penrhyndeudraeth
Mae Cyngor Gwynedd wedi anfon anfoneb arall at y Cyngor Tref am gyfraniad o £4,000.00 ac mae cyfreithwyr y Cyngor Tref wedi hysbysu Cyngor Gwynedd y llynedd o’i safiad ar sail y gyfraith. Dywedwyd eisoes nad oedd y Cyngor Tref wedi cytuno, nac wedi arwyddo unrhyw gytundeb gyda Chyngor Gwynedd am y cyfnodau mae’n anfonebu amdanynt, ac mae’r cyfreithwyr wedi gorfod atgoffa Cyngor Gwynedd o hynny eto. 
Mae’r holl fater yn creu anawsterau gyda chyfrifon y Cyngor Tref gan fod rhaid cadw’r arian wrth gefn am 6 blynedd, a rhoi esboniad bob blwyddyn i Archwilio Cymru yn y Ffurflen Flynyddol.       

Roedd yr Aelod Lleol y Cynghorydd Gareth Thomas wedi hysbysu’r Cyngor ei fod yn derbyn cwynion am fudreddi corfforol o gwmpas drysau’r toiledau ac roedd y Clerc eisoes wedi anfon ebost at Gyngor Gwynedd fel perchennog y maes parcio a’r toiledau i fynegi pryder y Cyngor Tref am iechyd a diogelwch y cyhoedd. Gresyn meddai Cynghorydd bod y toiledau ar gau, ond mynegwyd mai Cyngor Gwynedd fel perchennog sydd wedi’u cau nhw, ac y gall eu hail agor.

Parthed y cyngor cyfreithiol a gafwyd i ddal gafael ar yr arian am 6 blynedd, cynigwyd y dylid holi cwmni yswiriant y Cyngor Tref am ‘indemnity’ er mwyn gallu rhyddhau’r arian. 

Derbyniwyd y cynnig, y Clerc i gysylltu gyda’r cwmni. 

6.4           Taliadau lwfans £150 i aelodau’r Cyngor
Bydd y Cyngor yn talu’r lwfans drwy ‘payroll’ ym mis Mawrth 2022 a byddai angen manylion  yswiriant cenedlaethol, neu ddatganiad ‘opt-out’ gan bob cynghorydd. 

7              GRANTIAU BLYNYDDOL CYNGOR TREF PENRHYNDEUDRAETH
Roedd pawb wedi cael copi o ddogfen am reolau defnyddio pwerau Adran 137 Deddf Llywodraeth Leol 1972 i allu talu grantiau pan nad oes pŵer penodol arall ar gael. 

Cafwyd hefyd ganllawiau gan Un Llais Cymru ar gyfer defnyddio pŵer Deddf Llywodraeth Leol Llesiant 2000 Adran 1-5 cyn belled bod y canllawiau’n cael eu dilyn yn enwedig 3.1 (iii)  ‘The well-being power should not be exercised in a way that unreasonably duplicates the functions of 

another body, and care should be taken to prevent an unreasonable duplication of an activity that falls within the statutory competence of another public body.’

Derbyniwyd y ceisiadau a phenderfynwyd dyrannu £1,775.00 gyda’r pwerau perthnasol, oedd £25.00 yn fwy’r na’r gyllideb ond penderfynwyd bod hynny’n dderbyniol. 

	 Mudiadau lleol  
	

	 Gwerin y Coed                                                           Deddf Llywodraeth Leol Llesiant 2000 
	350.00

	 Yr Wylan                                                                Adran 137 Deddf Llywodraeth Leol 1972
	350.00

	 Ysgol Cefn Coch                                                       
	350.00

	 Clwb Pêl-droed Penrhyndeudraeth                        Adran 137 Deddf Llywodraeth Leol 1972
	350.00

	 Awyr Las                                                                Adran 137 Deddf Llywodraeth Leol 1972
	75.00

	 Eisteddfod Genedlaethol Urdd Gobaith Cymru      Adran 145 Deddf Llywodraeth Leol 1972
	100.00

	 Eisteddfod Genedlaethol Llŷn ac Eifionydd           Adran 145 Deddf Llywodraeth Leol 1972
	100.00



	                                                            Deddf Llywodraeth Leol Llesiant 2000
	20.00

	 Theatr Bara Caws                                                  Adran 137 Deddf Llywodraeth Leol 1972
	20.00

	 Ty Gobaith                                                                  Deddf Llywodraeth Leol Llesiant 2000
	20.00

	 Clybiau Ffermwyr Ifanc Meirionnydd                          Deddf Llywodraeth Leol Llesiant 2000
	20.00



8              GOHEBIAETH
8.1           Cymwysterau Clercod Cynghorau Cymuned a Thref 
 Os yw’r Cyngor Tref yn penderfynu newid i fod yn Gyngor Cymuned Cymwys ar gyfer dibenion gweithredu y Ppŵer Cymhwyesdd Cyffredinol, mae’n orfodol iddo fodloni 3 amod, ac mae cael Clerc gyda’r cymhwyster priodol yn un o’r 3 amod.  

Mynegodd y Clerc ei fod yn barod i ddilyn cwrs cymhwyster CiLCA.

8.2           Deddf Llywodraeth Leol ac Etholiadau (Cymru) 2021 – Canllawiau statudol ar gyfer 
                Cynghorau Cymuned a Thref 
Roedd y Cyngor Tref yn gwybod ers y llynedd beth oedd y newidiadau. 

8.3           Cyngor Tref Nefyn - Ymgynghoriadau hollbwysig ar ail dai a chymunedau Cymraeg
Mynegodd y Cynghorydd Siân Llywelyn nad oedd yr ymgynghoriadau’n hawdd i’w llenwi a bod  grwp ymgyrchu Hawl i Fyw Adra wedi darparu atebion posib i’r 3 ymgynghoriad, a phe byddai’r Cyngor yn cytuno â’r atebion, neu eisiau eu haddasu, yr oll fyddai angen i’w wneud oedd dilyn y linciau a gafwyd. 

Penderfynwyd y byddai pob Cynghorydd yn ymateb yn unigol.

8.4           Blachere Illumination UK Limited – sêl blwyddyn newydd 
Roedd Pwyllgor Nadolig Goleuadau a Gweithgareddau a sefydlwyd ym mis Mehefin 2021 wedi cael awdurdod dirprwyedig i wario £6,000 yn y gyllideb ar gyfer prynu goleuadau newydd ond heb wneud hynny.  
Penderfynwyd y byddai’r Pwyllgor yn cyfarfod i geisio prynu goleuadau newydd cyn diwedd y flwyddyn ariannol.

8.5           Llywodraeth Cymru – swm priodol o dan Adran 137 (4)(a) o Ddeddf Llywodraeth 
                Leol 1972 Gwariant Adran 137 y Terfyn ar gyfer 2022/23 
Uchafswm y gall Cynghorau ei wario ar gyfer defnyddio Adran 137 yn 2022/23 yw £8.82 yr etholwr. 


8.6          Cyngor Cymuned Llanfrothen – ymholiad am arwydd fflachio cyflymder                Roedd y Clerc wedi rhoi’r wybodaeth a ofynnwyd amdano a Chlerc Cyngor Llanfrothen wedi cydnabod ei derbyn gyda diolch.

8.7          Pennaeth Ysgol Cefn Coch  
Trafodwyd yn 9.3.1
     
8.8          Cyngor Cymuned Llandygai - Diffyg ymateb a chyfathrebu Cyngor Gwynedd  
Roedd Cyngor Cymuned Llandygai wedi cysylltu gyda nifer helaeth o Gynghorau eraill ac wedi mynegi ei bryderon am ddiffyg cael ymatebion gan swyddogion CyngorGwynedd. Roedd CTP hefyd wedi codi’r mater yma fel pryder nifer o weithiau yn y gorffennol. 

Cafodd Cyngor Llandygai ymateb gan Brif Weithredwr Cyngor Gwynedd yn gofyn am dystiolaeth i Grwp Tasg sydd wedi’i sefydlu i edrych ar drefniadau i ymateb i ymholiadau ar draws Cyngor Gwynedd. Nododd Clerc Cyngor Tref Penrhyndeudraeth bod anfon ebyst ymlaen at Gyngor arall o bosib yn gallu tanseilio neu dorri Deddf Gwarchod Data ac awgrymodd y gall y Cyngor ystyried 
cysylltu gyda Chyngor Llandygai fel cwrteisi ac anfon tystiolaeth CTP yn uniongyrchol at y Prif Weithredwr neu’r Grwp Tasg.
Penderfynwyd gweithredu’n unol â’r hyn a awgrymwyd. 

8.9          Llythyr gan Y Dref Werdd, Blaenau Ffestiniog parthed Meinciau Cyfeillgarwch
Buont mewn cyfarfod yn ddiweddar gyda swyddogion Cyngor Gwynedd i drafod meinciau cyfeillgarwch sydd wedi eu creu a’u gosod mewn gwahanol drefi ar draws Gwynedd. Bwriad y meinciau yw codi calon o fewn ein cymunedau yn sgil effaith Cofid dros y ddwy flynedd ddiwethaf yn ogystal â dod a mwy o liw i’r ardaloedd gwahanol.

Roedd CTP yn cefnogi hyn ond oherwydd cyfyngiadau ei gyllideb, nid oedd yn bosib cymryd rhan y tro hwn. Ond am drio am grant cist Gwynedd I wneud hyn  

8.10        Canllaw byr parthed cyhoeddusrwydd yn ystod y cyfnod cyn Etholiad 2022              Derbyniwyd er gwybodaeth

8.11        Awdurdod Parc Cenedlaethol Eryri – Prosiect Coedwigoedd Glaw Celtaidd Cymru
Penderfynwyd cadw golwg ar y prosiect a chymryd rhan fel y byddai’n datblygu. 

8.12        Pugh Computers Eich arbenigwyr mewn datrysiadau modern yn y gweithle                                         Derbyniwyd er gwybodaeth

8.13        Cyngor Gwynedd - Cist Gwynedd Cronfa Cymunedau Mentrus
Penderfynwyd ceisio amdano i dalu am Meinciau Cyfeillgarwch – wele 8.9

9.1          MYNWENT MINFFORDD CEMETERY   
9.1.1       Concrid a osodwyd o amgylch beddau heb ganiatâd 
Cofnodion 9 Mawrth 2021 
Roedd hyn wedi digwydd oddeutu 12 Chwefror. Mae CTP yn Awdurdod Claddu, ac felly mae’n ofynnol iddo gymryd pob cam rhesymol i sicrhau bod y safle’n ddiogel. Mae tirlun naturiol y fynwent wedi’i newid, heb ganiatâd, ac mae’r gwaith wedi effeithio ar feddau eraill. Bydd gan deuluoedd achos 
cyfiawn i gwyno i CTP ac fe all rhywrai eraill wneud rhywbeth tebyg. Roedd y Clerc wedi bod yn galw draw i gadw llygad arno, ond roedd angen i CTP bendefynu ar sut i weithredu meddai. 

Penderfynwyd cysylltu gyda’r person a drefnodd i’r concrit gael ei osod gan roi 10 niwrnod o rybudd y bydd yn cael ei dynnu gan gontractwr CTP.   

Adroddodd y Clerc bod y gwaith ar fin dechrau.

9.1.2       Asesiadau risg diogelwch 
Trafodwyd yn 6.1


1414    2021 2022

9.2          NEUADD Y DREF   
9.2.1       Lês newydd 
Trafodwyd yn 6.1

9.3          PARC Y MILENIWM
9.3.1       CCTV 
Roedd Pennaeth Ysgol Cefn Coch wedi hysbysu CTP bod angen caniatâd yr Adran Eiddo a hefyd trafod y mater hefo Swyddog Diogelu Data'r Cyngor. 

Roedd y Clerc wedi gwneud hynny ar 26 Ionawr ac wedi derbyn ymateb yn nodi bod y swyddog yn gwybod bod gan CTP ganllawiau o ran cadw / rhannu delweddau, ac felly byddai rhaid dilyn yr un drefn efo camera newydd, hynny yw, gosod arwyddion, sicrhau bod y system yn ddiogel, a bod 
gan y Cyngor Tref bolisi cyffredinol ar y defnydd o CCTV. Dylid dilyn yr hyn a nodir yn y ddogfen CCTV code of practice (ico.org.uk). 

Yr hyn sy’n wahanol yn yr achos yma mae’n debyg meddai’r swyddog, ydi’r ffaith y bydd y monitor ar dir yr ysgol, ac felly bydd rhaid gwneud trefniadau priodol efo’r ysgol o ran cael mynediad at y delweddau. Dylid cytuno mai’r Cyngor Tref ydi’r ‘data controller’ ac o dan ba amgylchiadau fyddai staff yr ysgol yn cael mynediad i’r delweddau (os o gwbl).

Nododd y Clerc bod cyfle i CTP ymuno â system cctv Cyngor Gwynedd, lle mae’r Heddlu hefyd yn gallu cael mynediad at y camerau yng ngorsaf yr Heddlu. Ni fyddai angen i neb fynd i’r ysgol i edrych ar recordiad arfonitor. 
Penderfynwyd y byddai’r Clerc yn cael cyfarfod gyda swyddog Cyngor Gwynedd i drafod opsiynau a chostau  

9.3.2        Cyfrifoldeb am gynnal a chadw’r culvert rhwng y bont droed a’r Stryd Fawr 
Cadarnhaodd Cyngor Gwynedd mai cyfrifoldeb nhw yw hwn ac roedd y Clerc eisoes wedi  gofyn am amserlen i wneud y gwaith angenrheidiol.

9.3.3        Asesiadau risg diogelwch 
Trafodwyd yn 6.1

9.4           CAE COOKES
9.4.1        Llogi’r safle yn ystod gwaith y National Grid  
Esboniodd y Clerc bod asiant tir CTP yn trafod gyda phrif gontractwr National Grid, sydd hefyd yn edrych ar leoliadau eraill, a disgwylir gwybodaeh ganddo maes o law. 

Mynegodd y Cynghorydd Dewi Lewis bod gan National Grid ddarpariaeth ychwanegol i wella’r gymuned ac y dylid rhoi amod bod y contractwr yn gadael y safle mewn gwell cyflwr nac yr oedd ar ddechrau’r cyfnod llogi. 
Penderfynwyd derbyn yr argymhelliad, a’r Clerc i hysbysu’r asiant tir o’r amod.

9.4.2        Problemau gyda phibellau Dŵr Cymru (rising main) 
Os ydy’r National Grid yn penderfynu lesio’r safle, gellir dadlau bod cyflwr y pibellau’n amharu ar y rent y gall y Cyngor ei dderbyn o’i lesio, a rhoi pwysau ar Ddŵr Cymru i osod pibellau newydd.

Mynegodd y Clerc nad oes unrhyw gytundeb gan Ddŵr Cymru i gynnwys gosod rising mains newydd yn ei gynllun gwario 5 mlynedd o 2025 ac fe all hyn fod yn broblem am flynyddoedd lawer eto. 

9.4.3        Asesiadau risg diogelwch 
Trafodwyd yn 6.1

9.5           CAE CHWARAE MINFFORDD 
9.5.1        Asesiadau risg diogelwch 
Trafodwyd yn 6.1

9.5.2        Cyflwr Coed   
Roedd Portmeirion wedi cadarnhau nad oes pryder wedi’i gofnodi yn ei adroddiad diweddaraf ar gyflwr y coed, ac y cânt eu harchwilio eto ymhen tair blynedd.

9.6           CAE CHWARAE MAES Y PARC PENRHYNDEUDRAETH 
9.6.1        Cofrestru Cytundeb 2017 rhwng y Clwb Pel-droed a Chyngor Tref Penrhyn
Nid oedd wedi’i wneud. 
Penderfynwyd y byddai’r Clerc yn cysylltu eto gyda chyfreithiwr CTP. 

9.6.2        Rhybudd Coed Peryglus Asiantaeth Cefnffyrdd 2019 
Trafodwyd yn 6.1

9.6.3        Ffosydd 
Gyda’r newid yn yr hinsawdd, mae’r ffosydd yn gorlifo ac yn achos o bryder diogelwch i’r Clwb Pêl-droed fel tenant. Mae cryn bwrdfrydedd yn y Clwb, a gwelliannau sylweddol e.e. stand newydd a maes parcio pwrpasol wedi’i cwblhau i gydymffurfio â gofynion diweddaraf yr FA. 

Gan mai CTP yw perchennog y safle mae ganddo bŵer i ddarparu a thalu am ffens addas i ddiogelu ymwelwyr. Nododd y Clerc bod cais y Clwb am gymorth ariannol yn nodi ei fod yn dibynnu ar gymorth CTP i dalu am y ffens i ddiogelu plant rhag y ffosydd. 

Mynegwyd mai cyfrifoldeb y Clwb yw hyn, ond gofynnwyd i’r Clerc ddarparu copi o’r Cytundeb i bawb. 

10            MATERION CYFREDOL  
10.1         Creiriau hanesyddol a ganfuwyd yn lleol 
Nid oedd perchnogion yr eiddo wedi bod ar gael i allu eu gweld.
 
10.2        Cyfeiriadau e-bost Aelodau Cyngor Tref Penrhyndeudraeth         
Mae gan CTP ‘domain’ drwy ei wefan, ac efallai gellir holi am sefydlu cyfeiriad e-bost i’r Aelodau arno, e.e., dafydd@cyngorpenrhyn.com

Penderfynwyd gofyn i Deudraeth Cyf am gadarnhad fel y gellir gwneud hyn ar gyfer Aelodau’r Cyngor newydd.

11            CEISIADAU CYNLLUNIO  
Cais Rhif C22/0099/08/DT Y Gilfach, Penrhyndeudraeth
Dymchwel lolfa wydr a chodi estyniad unllawr blaen, gosod to llechi dros do gwastad presennol, codi porth blaen a phorth cefn a stiwdio ardd newydd 

Sylwadau i Gwasanaeth Cynllunio Cyngor Gwynedd – Dim gwrthwynebiad

12            RHAGLEN Y CYFARFOD NESAF 
[bookmark: _Hlk97232343]12.1         Cais gan wraig y diweddar Alun Sbardun Huws
12.1         Costau i’r Cyngor Tref am ddefnyddio’r Neuadd Goffa i gynnal cyfarfodydd 

13            DYDDIAD Y CYFARFOD NESAF   
               10.03.2022

Meryl Roberts
Cadeirydd      10.03.2022

